
SHUDUDLAR RIVOJLANISHINI 

TA’MINLASHDA ERKIN 
IQTISODIY ZONALARNING 

AHAMIYATI

Salomat Norova
PhD, Buxoro muhandislik-texnologiya instituti dotsenti

Annotatsiуa: Maqolada hududlarni ijtimoiy-iqtisodiy rivojlantirish masalalari tadqiq etilgan. Hududlar rivojlanishini ta’min-
lashda erkin iqtisodiy hududlarning o‘rni va ahamiyati yoritilgan. Shuningdek, erkin iqtisodiy hududlar faoliyatini takomil-
lashtirish yuzasidan ilmiy xulosa va takliflar keltirilgan.

Kalit so‘zlar: hudud, investitsiya, ijtimoiy-iqtisodiy rivojlanish, erkin iqtisodiy zona, innovatsiya.
Abstraсt: The article explores issues of socio-economic development of Regions. The role and importance of free eco-
nomic regions in ensuring the development of Regions is highlighted. Scientific conclusions and proposals on improving 
the activities of free economic regions are also presented.

Keу words: territory, investment, socio-economic development, Free economic zone, innovation.
Аннотация: В статье исследуются вопросы социально-экономического развития регионов. Освещается роль и 
значение свободных экономических регионов в обеспечении развития регионов. Также представлены научные 
выводы и предложения по совершенствованию деятельности свободных экономических регионов.

Ключевые слова: территория, инвестиции, социально-экономическое развитие, свободная экономическая зона, 
инновация.

K I R I S H
Jahonda hududlarni barqaror va mutanosib rivojlantirish, mavjud imkoniyatlardan samarali va oqilona foy-

dalanish iqtisodiy o‘sishning muhim omili sifatida qaralmoqda. Buning asosiy sabablaridan biri hududlar o‘rtasi-
dagi ijtimoiy-iqtisodiy tafovutning kuchayib borayotganligidir.

Xorijiy mamlakatlar va xalqaro tashkilotlarda investitsiya salohiyatini oshirish orqali mintaqalar iqtisodiyotini 
barqaror rivojlantirishga erishish imkoniyatlari tobora muhim ahamiyat kasb etayotganligi qayd etilmoqda.

Har qanday davlatning iqtisodiy rivojlanishi investitsiyalarni uzluksiz amalga oshirishni talab qiladi. Milliy 
iqtisodiyotning jadal rivojlanishini hamda hududlarni ijtimoiy-iqtisodiy rivojlanishini ta’minlashda investitsion jozi-
badorlikni oshirish zarur. Bunda erkin iqtisodiy zonalarning o‘rni nihoyatda beqiyos.

Bugungi zamonaviy sharoitlarda dunyo mamlakatlari iqtisodiy jihatdan rivojlanmagan xududlarini xorijiy 
kapital hisobiga rivojlantirish, ulardagi ishsizlikni bartaraf etish, ishlab chiqarish ulushini oshirish, raqamli tex-
nologiyalarni o‘zida aks ettirgan yirik loyihalarni amaliyotga tatbiq etish orqali “Hududiy rivojlantirish siyosati”ni 
olib borishmoqda. Rivojlantirish siyosatining asosi esa, erkin iqtisodiy zonalar hisoblanadi.

Mamlakatimizda investitsion muhit jozibadorligini oshirishda hududlarning investitsiyaviy salohiyatidan 
oqilona foydalanish samaradorligini oshirish muhim ahamiyat kasb etadi. Investitsion muhit jozibadorligini 
boshqarish va maxsus iqtisodiy zonalarni tashkil etish har qanday mamlakat iqtisodiyotiga yuqori malakali 
ishchi kuchi jalb qilishni va istiqbolli infratuzilma loyihalarini amalga oshirish orqali hudud investitsion salohiyat-
idan samarali foydalanishni ta’minlaydi.

M A V Z U G A  O I D  A D A B I Y O T L A R  T A H L I L I
Mavzuga oid adabiyotlarda keltirilishicha, erkin iqtisodiy hududlar – davlatlararo kelishuvlarga yoki maxsus 

qonunlarga muvofiq, xo‘jalik va tashqi iqtisodiy faoliyat bilan shug‘ullanish uchun imtiyozli soliq, moliya, huquqiy 
sharoitlar joriy qilinadigan muayyan hududlardir. Ushbu hududlar xorijiy va mahalliy investorlar hamda tadbir-
korlarni jalb etish maqsadlarida tashkil etiladi va ularda zarur ishlab chiqarish hamda ish yuritish infratuzilmasi 
barpo etiladi. Erkin iqtisodiy zonalar ko‘p hollarda davlatlararo tutash hududlarda (bir necha davlatlarning che-

garalari tutashgan hudud), xalqaro aeroportlar, port shaharlarda yoki transport yo‘llari tutashgan hududlarda 
tashkil etiladi.

Shuningdek, Avdokushin Ye.F. hamda Y. Gorbunovalar o‘zlarining ilmiy ishlarida erkin iqtisodiy hududlarni 
“Maxsus iqtisodiy hudud” sifatida ta’riflashib, bunday hududlar boshqa hududlarga nisbatan davlat aralashu-
vining kamayishi va iqtisodiy erkinligining ortishi ekanligi asoslab berilgan [3].

Farole T. va Dobrogonov F. o‘zlarining ilmiy tadqiqot ishlarida Erkin iqtisodiy hududlarning amaliy jihatini 
ta’kidlab, “Mazkur tuzilmalar rivojlanayotgan davlatlar uchun qo‘shimcha iste’mol bozorlarini egallash imkoni-
yatini yaratib beradi hamda davlatlarning eksport salohiyatini yuksaltiradi. Ayni bir vaqtda ushbu iqtisodiy tuzil-
malar mintaqaviy iqtisodiy integratsiya jarayonlarini kuchaytirish vositasi sifatida ham xizmat qiladi, deya ta’kid-
laydi [4].

Janubiy Koreyalik olim Kim, erkin iqtisodiy zonalarni xorijiy davlatlar, korxona va firmalar uchun maxsus 
tashkil etilgan hududlar bo‘lib, bu erda ularning korxonalari va ishchi xodimlari hukumat tomonidan berilgan 
imtiyozlar tufayli o‘z navbatida mavjud qonun-qoidalarga bo‘ysungan holda daromad olishi mumkin bo‘lgan 
zonalar deya ta’riflagan. Shuningdek, ular davlatning erkin iqtisodiy zonalarni yaratishdan maqsadi bunday 
zonalarda boshqa erlarga qaraganda ko‘proq iqtisodiy shaffof muhit mavjudligi va bu orqali investitsiya oqimini 
va raqobatbardosh sanoat hamda savdo-sotiq xususiyatlarini shakllantirishni o‘z oldiga maqsad qilib qo‘yishini 
qayd etishadi” [5].

Mamlaktimiz iqtisodchi olimlaridan A.V.Vaxabov, Sh.X.Xajibakiyev, N.G.Muminovlarning ta’kidlashicha, 
Erkin iktisodiy zonalar – shunday geografik hududki, unda mamlakatda qabul qilingan xo‘jalik faoliyati tartibiga 
qaraganda imtiyozli soliq to‘lash tartibi joriy etiladi. Boshqacha so‘z bilan aytganda, ushbu hududda davlatning 
iqtisodiy jarayonlarga aralashuvi kamaytiriladi va bu milliy iqtisodiy makonning bir qismi bo‘lib, mamlakatning 
boshqa hududlarida qo‘llanilmaydigan ma’lum imtiyozlar tizimi joriy etiladi [6].

T A H L I L  V A  N A T I J A L A R
Erkin iqtisodiy zonalarni yaratish maqsadlarini to‘rt turga bo‘lishimiz mumkin:

1. Savdoni rivojlantirish. Uni reeksport savdosi va transchegaraviy savdoga bo‘lish mumkin. Birinchisi 
dengiz portiga bog‘liq, ikkinchisi esa faqat ikki mamlakat o‘rtasidagi chegara hududida joylashgan 
bo‘ladi.

2. Sanoatni rivojlantirish. Qishloq xo‘jaligini yoki eksportni qayta ishlash sanoatini rivojlantirish, eksport 
mahsulotlarini qayta ishlash va tashqi savdoni rivojlantirish orqali ish o‘rinlari yaratish va valyuta hajmini 
ko‘paytirish maqsadiga erishish mumkin. Bunday erkin iqtisodiy zonalar mamlakat ichida, qirg‘oq yoki 
dengiz portlari yaqinida va chegaralarda yaratiladi.

3. Texnologiyani rivojlantirish. Ya’ni ilmiy-ishlab chiqarish parki yuqori texnologik mahsulotlarni tadqiq 
etish va rivojlantirishga, shuningdek, yuqori texnologiyali iste’dodlarni joriy etish va o‘qitishga qaratilgan.

4. Mintaqaviy rivojlanish. U rivojlanish salohiyatiga ega bo‘lgan hududlarni iqtisodiy rivojlantirishga 
qaratilgan, shuning uchun u rivojlanish salohiyatiga ega bo‘lgan ichki yoki qirg‘oqbo‘yi hududlarda joy-
lashgan bo‘lishi mumkin.

Erkin iqtisodiy hududlarni tashkil etishning asosiy maqsadi esa mamlakatdagi resurs imkoniyatlari mavjud, 
biroq yetarli darajada iqtisodiy rivojlanish darajasi past bo‘lgan hudud yoki tarmoqlarni iqtisodiy o‘sishini rag‘bat-
lantirish, shuningdek raqobat muhitini shakllanishiga ko‘maklashish bo‘lib hisoblanadi.

Erkin iqtisodiy hududlarning o‘ziga xos xususiyatlari mavjud bo‘lib, mazkur xususiyatlar ularning imkoniyat-
larini yaqqol namoyon etadi (1-rasm).

Bugungi kunda xorijiy investitsiyalarni jalb qilish maqsadida erkin iqtisodiy hududlarni tashkil etishga katta 
e’tibor qaratilmoqda. “Ayni vaqtda dunyoda 5400 dan ortiq erkin iqtisodiy hududlar mavjud bo‘lib, erkin iqtisodiy 
hududlarda dunyo yalpi mahsulotining deyarli 500 mlrd. AQSH dollardan ortiq qismi yaratilib, ularda qariyb 70 
millionga yaqin kishi faoliyat olib bormoqda”. Xalqaro tajribada mamlakat iqtisodiyotiga xorijiy investitsiyalarni 
jalb qilishni rivojlantirishda erkin iqtisodiy hududlarni tashkil etish samarali yo‘llardan biri sifatida e’tirof etib 
kelinmoqda.

Mamlakatimizda ham erkin iqtisodiy zonalar faoliyatini tartibga soladigan mustahkam qonunchilik va 
me’yoriy baza yaratildi, ularni rivojlantirish uchun xorijiy va mahalliy investitsiyalarni jalb etishga ko‘maklasha-
digan keng ko‘lamli soliq va bojxona imtiyozlari hamda preferensiyalar tizimi shakllantirildi.

Faoliyat ko‘rsatayotgan erkin iqtisodiy zonalar, texnoparklar va kichik sanoat zonalari faoliyatini umumiy 
tartibga solish nuqtayi nazaridan O‘zbekiston Respublikasining 2020-yil 17-fevralda “Maxsus iqtisodiy zonalar 
to‘g‘risida”gi Qonuni qabul qilindi. O‘zbekiston Respublikasi Prezidentining 2016-yil 26-oktyabrdagi “Erkin iqti-

Farmoni asosida barcha erkin iqtisodiy zonalar maqomi, imtiyozlari tenglashtirildi.

1-rasm: Erkin iqtisodiy hududlarning o‘ziga xos xususiyatlari

Jumladan, O‘zbekiston Respublikasi Prezidenti Shavkat Mirziyoyev 2017-yil 12-yanvar kuni 4 ta erkin iqti-
sodiy zonalar tashkil etish to‘g‘risidagi farmoni imzolandi. Samarqad viloyatining Urgut tumanida, Buxoro viloya-
tining G‘ijduvon tumanida, Farg‘ona viloyatining Qo‘qon shahrida va Xorazm viloyatining Xazorasp tumanida, 
2019-yil 13-sentyabrda “Chiroqchi” erkin iqtisodiy zona, 2019-yil 11-noyabrda “Nukus” erkin iqtisodiy zona, 
2021-yil 22-fevralda “Qoraqalpoq-agro” erkin iqtisodiy zonasilar tashkil qilindi.

O‘zbekiston Respublikasi Prezidentining 2017-yil 3-maydagi “Nukus-farm”, “Zomin-farm”, “Kosonsoy-farm”, 
“Sirdaryo-farm”, “Boysun-farm”, “Bo‘stonliq-farm” va “Parkent-farm” erkin iqtisodiy zonalarini tashkil etish 
to‘g‘risida”gi PF-5032-son Farmoni bilan farmatsevtikaga ixtisoslashgan va sohani rivojlantirishga qaratilgan 
7 ta erkin iqtisodiy zonalar tashkil etildi. Umuman 2016-yildan buyon erkin iqtisodiy zonalar faoliyatiga doir 10 
dan farmon va qarorlar qabul qilindi.

Erkin iqtisodiy hududlar faoliyatining taraqqiy etib borishi, ularga xorijiy investorlarn jalb etish, rezidentlarni 
ichki investitsiya salohiyatini erkin iqtisodiy zonalar uchun yo‘naltirish, erkin iqtisodiy hududlarning faoliyat sama-
radorligini uzluksiz ta’minlash – mamlakatning investitsiyaviy salohiyatiga ta’sir etuvchi asosiy masalalardan biri 
bo‘lib qolmoqda.

X U L O S A  V A  T A K L I F L A R
Xalqaro tajribaga ko‘ra mamlakat iqtisodiyotiga xorijiy investitsiyalarni jalb qilishni hamda hududlarni ijti-

moiy-iqtisodiy rivojlantirishda erkin iqtisodiy hududlarni tashkil etish samarali yo‘llardan biridir. Zero, erkin iqti-
sodiy hududlar investitsion jozibadorlikni oshirish, hududiy ishsizlikning oldini olish, xalqaro tovar ayriboshlashni 
jadallashtirish, iqtisodiyot tarmoqlarini to‘g‘ridan to‘g‘ri xorijiy investitsiyalar orqali modernizatsiya qilishning 
asossi bo‘lib xizmat qiladi.

Shu bilan birga, erkin iqtisodiy hududlarni rivojlantirish bo‘yicha quyidagi yo‘nalishdagi ishlarni amalga 
oshirish maqsadga muvofiq:

● erkin iqtisodiy hududlar faoliyat samaradorligini oshirish uchun salohiyatli kadrlarni tayyorlash va ularni 
erkin iqtisodiy zonalarga jalb etish;

● erkin iqtisodiy hududlar investitsion loyihalarni tanlashning aniq mezonlarini ishlab chiqish, shuningdek 
investorlar uchun taqdim etiladigan imtiyozlarni erkin raqobat muhitiga ta’sir qilmaydigan etib belgilash;

● erkin iqtisodiy hududlarda investorlar uchun qulay infratuzilmaviy shart-sharoitlarni yaratish, ijtimoiy 
obyektlarni xalqaro andozalardan kelib chiqib faoliyatini yo‘lga qo‘yish;

● erkin iqtisodiy hududlarda tashkil etiladigan xizmat turlarini kengaytirish va boshqalar.

Yuqorida ko‘rsatilgan yo‘nalishlarda vazifalarning amalga oshirilishi natijasida erkin iqtisodiy hududlar 
faoliyati takomillashib, investitsion loyihalarni amalga oshirish jarayonlari tezlashib, raqobatbardosh iqtisodiyot 
shakllanishiga yordam beradi.

